Монгол Улсын Их Хурлын 2011 оны хаврын ээлжит чуулганы Хууль зүйн байнгын хорооны 04 дүгээр сарын 26-ны өдөр (Мягмар гариг)-ийн хуралдаан 10 цаг 10 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 20 гишүүнээс 12 гишүүн ирж, 60.0 хувийн ирцтэй байв. 


Чөлөөтэй: Х.Баттулга, Л.Болд, Р.Гончигдорж, Ж.Энхбаяр, З.Энхболд, С.Эрдэнэ;


Нэг. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл  (эцсийн хэлэлцүүлэг)

Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын орлогч дарга С.Мандахбат, Улсын Их Хурлын Тамгын газрын зөвлөх Д.Нарантуяа, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Эцсийн хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 


Д.Одбаяр: - Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийн эцсийн хэлэлцүүлгийг дэмжье. 


Зөвшөөрсөн:

10


Татгалзсан:

1


Бүгд:


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Оюунхорол УИХ-ын чуулганы нэгдсэн хуралдаанд танилцуулахаар тогтов.


Хуралдаан 10 цаг 15 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 04 ДҮГЭЭР САРЫН 26-НЫ ӨДӨР
(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ


Хуралдаан 10 цаг 10 минутад эхлэв. 


Д.Одбаяр: - Гишүүдийн өглөөний амгаланг айлтгая. Гишүүд ирц бүрдсэн учраас Байнгын хорооны хуралдааныг эхэлье. Хэлэлцэх асуудал ганцхан асуудал байгаа. 

Цахим гарын үсгийн тухай хуулийн төсөл, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүд анхны хэлэлцүүлэг. 


Хоёрдугаарт, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл эцсийн хэлэлцүүлэг явагдана. 


Хэлэлцэх асуудалтай холбогдуулаад Цахим гарын үсгийн ажлын хэсэг бол бэлтгэл дуусаагүй байгаа гэсэн. Тийм ээ. Тийм учраас гишүүдэд ажлын хэсгийн Цахим гарын үсгийн тухай хуулийн төслийн ажлын хэсгийн ахлагчаас ажлын хэсэг зарчмын зөрүүтэй саналуудаа бас арай бэлтгэж дуусаагүй байгаа учраас энэ удаагийн Байнгын хорооны хуралдаанаар хэлэлцүүлэх боломжгүй байна гэсэн саналыг өгсөн. 

Ингээд Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийг хэлэлцье. Энэ хуулийн эцсийн хэлэлцүүлгийг явуулъя гэсэн саналтай Байнгын хорооны гишүүдийг саналаа өгөхийг хүсэж байна. Баярлалаа. 

Эцсийн хэлэлцүүлэг явуулах дэгийн дагуу эцсийн хэлэлцүүлгээ хийе. Төслийг эцсийн хэлэлцүүлэгт бэлтгэсэн тухай танилцуулга, хуулийн төслийг та бүхэнд тараасан байгаа. Үүнтэй холбогдуулж асуулт асуух, үг хэлэх гишүүд байна уу? Байхгүй байна. Тэгвэл саналаа хураана. 

Санал хураах томъёолол, Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг чуулганы нэгдсэн хуралдаанд танилцуулж батлуулах нь зүйтэй гэсэн томъёоллоор санал хураалгах гэж байна. Энэ саналыг дэмжиж байгаа Байнгын хорооны гишүүд саналаа өгөхийг хүсэж байна. 

11-ээс 10. Баярлалаа. 


Нэгдсэн хуралдаанд Байнгын хорооны санал, дүгнэлтийг Д.Оюунхорол гишүүн. 


За ингээд Байнгын хорооны хуралдаанаар хэлэлцэх асуудлаа хэлэлцлээ. Гишүүдэд баярлалаа. 
Хуралдаан 10 цаг 15 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ







Ц.АЛТАН-ОД

